
18 Hoofstuk 4 Kreatiwiteit in berading Studiegids

Leeruitkoms:

Nadat jy hierdie hoofstuk deurgewerk het, behoort jy te verstaan hoe kreatiwiteit verband
hou met die oorvloedige lewe, die vryheid van die evangelie en die feit dat die aarde en die
volheid daarvan aan die Here behoort.

Die hoofmomente is:

1. Die aktualiteit en relevansie van kreatiwiteit:
e Kreatiwiteit en die Bybel, teenoor die "New-Age"-beweging.

e Kreatiwiteit as skeppingsbeginsel en as beginsel vir oorvlioedige lewe.
e Kreatiwiteit as basis vir die ontdekking en ontginning van elke mens se uniekheid.
e Swart-wit-denke as demper van kreatiwiteit.
e Kreatiwiteit as lewenswyse aan die hand waarvan grense deurbreek word.
2. Sleutelbegrippe vir die ontwikkeling van kreatiwiteit

2.1 Die ontwikkeling van nuwe idees

2.2 Oorspronklike denke

2.3 Uitbreiding op en ontginning van bestaande idees
24 Om die kern/essensie van 'n saak raak te vat

2.5 Openheid van denke

2.6 Die verskil tussen godsdiens en evangelie

Wat die deel oor kreatiwiteit betref, is opdragte en gebruiksmoontlikhede deurlopend
aangedui.

Die hoofdoel is om te verseker dat ons in ons beraad in die besonder en in ons lewens in die
algemeen nooit weer in vaste en rigiede patrone sal verval nie. Die kultuuropdrag in Genesis
veronderstel dat ons hierdie wéreld, wat God se wéreld is, deeglik sal verken en geniet.

Die enigste selfstudie is dat jy die hele hoofstuk rustig sal deurwerk. Probeer deurgaans om
die verband tussen wat hier aangebied word en dit wat in die res van die kursus voorkom,
raak te sien.

INLEIDING
In die hoofstuk dui "kreatiwiteit" op kreatiewe/skeppende denke. Elke keer wanneer die term
"kreatiwiteit" gebruik word, verwys dit, behalwe waar anders vermeld, na kreatiewe, oftewel,

skeppende denke/skeppende denkprosesse.

Die stof wat hier aangebied word, moet gesien word as 'n baie algemene inleiding en
aptytwekker. Die bewuste implementering van kreatiwiteitsbeginsels, ook soos dit hier gedoen
word, is 'n relatief nuwe ontwikkeling. Daar is heelwat navorsing wat nog op hierdie gebied te

doen is.

Dit is moeilik om kreatiwiteitsbeginsels en die toepassing daarvan bloot net op skrif te
verduidelik. Ten einde dit werklik jou eie te maak, moet dit in die praktyk ingeoefen en ervaar
word. Daarom is die bywoning van en aktiewe deelname tydens die kontakdae noodsaaklik. Dit

is ewe belangrik dat 'n mens na afloop van hierdie dae die beginsels in die praktyk sal beoefen.

In hierdie hoofstuk gee ons eers 'n algemene inleiding waar die klem op die aktualiteit en die
relevansie van die onderwerp val. Daarna word vyf sleutelbeginsels van kreatiwiteit bespreek.
Hulle word telkens na die praktyk van berading en die lewe deurgetrek, terwyl hulle deurlopend
teologies binne konteks geplaas word. Die vyfde kreatiwiteitsbeginsel word eers bespreek en
daarna word dit prakties binne die teologiese raam van die verskil tussen godsdiens en

evangelie bespreek.

Die afdeling oor die verskille tussen godsdiens en evangelie is van onskatbare waarde in die
persoonlike lewe, en veral in die praktyk van Bybelse Beraad. Dit help 'n mens om te verstaan
waarom soveel gelowiges totaal ingeperk word in hulle geestelike lewens en vasgekeer word in
die slawerny van selfgeskepte, beperkende en verlammende sisteme. Binne die sisteme is dit
prakties net nie moontlik om deel te kry aan die lewe en oorvioed wat God deur Jesus Christus
vir sy kinders bedoel het nie. Dit lei dikwels tot intense neerslagtigheid en selfs depressie onder
Christene. Aan die ander kant skep die verstaan en implementering van die betrokke beginsels
die ruimte vir lewensvervulling en -oorvioed en is dit grondslag vir die ontginning van ons

potensiaal in Christus.

4.1 DIE AKTUALITEIT EN RELEVANSIE VAN KREATIWITEIT
Kreatiwiteit, in die betekenis van "om te skep", is so oud soos die skepping. In die heel eerste
vers in die Bybel lees ons:

In die begin het God die hemel en die aarde geskep (Genesis 1:1).

Die vermoé om te kan skep is deel van God se wese. Wanneer die Almagtige as die

aktief-handelende God by hierdie wéreld betrokke raak, dan doen Hy dit as die Skeppergod.

Dit is belangrik om die unieke in God se "skep" raak te sien. Dit bestaan daarin dat Hy uit niks

skep (creatio ex nihilo). Hoe meer 'n mens jou verdiep in die skeppingsverhaal, en trouens in die

hele Bybel, hoe meer kom jy onder die indruk daarvan dat God doelgerig by sy skepping
betrokke is. Binne die ruimte van dit wat Hy geskep het, is hy ewe doelgerig met die mens
onderweg. Sy diepste bedoeling met die mens was lank voor die skepping reeds duidelik aan
Hom bekend:

So het Hy, nog voordat die wéreld geskep is, ons in Christus uitverkies
om heilig en onberispelik voor hom te wees . . . (Efesiérs 1:4).

Die mens was deurlopend ingesluit en veronderstel by die Skepper se breé beplanning. Dit blyk
daarom heel wettig te wees om af te lei dat God werklik wil hé dat die mens gelukkig moet wees.
Met die skepping het die Skepper doelbewus en doelgerig 'n ruimte geskep waarbinne sy
skepsel, die mens, onbeperk kan deel in die vreugdevolle lewe en oorvloed wat die Skepper vir

hom bestem het.

Binne hierdie skeppingsruimte het die Skepper gekies om die mens as sy beeld te skep. Dit
word in Genesis 1:26-28 beskryf:

Toe het God gesé: "Kom Ons maak die mens as ons verteenwoordiger, ons beeld, sodat
hy kan heers oor die visse in die see, die voéls in die lug, die mak diere, die wilde diere
en al die diere wat op die aarde kruip”. God het die mens geskep as Sy
verteenwoordiger, as beeld van God het Hy die mens geskep, man en vrou het Hy hulle
geskep. Toe het God hulle geseén en vir hulle gesé: "Wees vrugbaar, word baie, bewoon
die aarde en bewerk dit. Heers oor die visse in die see, oor die voéls in die lug . . .”

Die mens is met die verhewe doel geskep om die Skeppergod se sigbare verteenwoordiger op
die aarde te wees. As sy Skepper se sigbare verteenwoordiger het die mens onder andere die
roeping om skeppend, in die sin van kreatief, in die skepping besig te wees. Hierdie "besig

wees" staan natuurlik ook binne die konteks van die opdrag van die Skepper aan die skepsel om
te heers. Die mens het as die kroon van God se skepping die verantwoordelikheid en roeping
om as verteenwoordiger van die aktief-handelende Skeppergod aktief-handelend, d.w.s.,

skeppend by hierdie wéreld betrokke te wees.
Dit is binne hierdie teologiese raamwerk wat ons oor kreatiwiteit en skeppende denke praat.
Daar is egter 'n wesenlike verskil tussen God en die mens wat ons onder geen omstandighede

mag miskyk nie. God bly altyd God en die mens bly altyd mens. Wanneer God skep, skep Hy

uit niks, maar wanneer die mens skep, skep hy uit iets. Dit onderskei ons teologie baie duidelik

van byvoorbeeld die "New Age"-beweging. Volgens hierdie siening is God en die mens een en
dieselfde. In 'n sekere sin is die mens volgens hierdie beweging gelyk aan God. Ditis lynreg in
stryd met die Skrif. Die mens is wel na God se beeld (as sy verteenwoordiger) geskep, maar die

mens bly altyd die verteenwoordiger en word nooit die Skeppergod nie.

Die oomblik wat die mens God se rol probeer oorneem ontstaan daar probleme wat baie duidelik
in die ander hoofstukke van die studiegids uiteengesit word. Die mens ontdek juis vryheid en

lewensruimte asook die diepste sin van sy bestaan wanneer hy verstaan wie God eintlik is, en

wie hy eintlik vir God is, en wie eintlik God is.

Die toepassing van die kreatiwiteitsbeginsels skep nuwe leefruimtes en help ‘n mens om jou
potensiaal in aksie te stel. Dit help ‘n mens om dit buite die veiligheid van bekende omgewings

en strukture te waag.

Kreatiwiteitsbeginsels pas binne die heerlike, veilige en nie-beperkende raamwerk van 'n
bepaalde Skrifbeginsel. Die Skrifbeginsel wat hier ter sprake is, is:

Die aarde behoort aan die Here en die volheid daarvan. (Psalm 24:1).

Verpoos vir 'n paar oomblikke begin nadink oor wat dit werklik beteken. Die volle impak hiervan
sal ons eers in die lewe hierna begryp. Die wonderlike is dat ons deur die aktiewe
implementering van kreatiwiteitsbeginsels binne die raam van hierdie breér beginsel reeds hier
en nou 'n voorsmakie van die ewigheid kry. Ons proe dus nou reeds iets van die ewige

heerlikheid wanneer ons as God se verteenwoordigers aktief-handelend, maar veral skeppend,

besig is in sy skepping. As koningskinders het ons onbeperkte leefruimte en onbeperkte

potensiaal, want "die aarde behoort aan die Here en die volheid daarvan".

Ons gaan nou in die algemeen oor "kreatiewe denke" gesels. Wanneer ons oor kreatiwiteit
praat, gaan dit veral daaroor dat 'n mens wyer as die normale moet dink. 'n Mens moet bereid
wees om te waag, met ander woorde, om jou selfopgelegde grense te deurbreek en om

toenemend die mens te word wie God jou in Christus Jesus bestem het om te wees.

Daar is vroeér volledig aandag gegee aan die feit dat dit nie beteken dat ons iets spesifieks moet
word nie. Daar is nie eers 'n spesifieke stel reéls waaraan ons moet beantwoord voordat die
Here ons gaan aanvaar nie. Omdat ons reeds volledig in Christus Jesus aanvaar en
aanvaarbaar is, beteken menswees ten diepste dat God vir ons 'n ruimte skep waarbinne ons
ons onbeperkte potensiaal in Christus onbeperk kan ontgin. Die mens wat skeppend dink en
doen, is in hierdie proses besig om in gehoorsaamheid te reageer op die opdrag van die
Skeppergod in Genesis 1. Die mens is naamlik geroep om as God se sigbare verteenwoordiger

te heers.

Hierdie "heers" is nie 'n passiewe heers in die sin van: om bloot in stand te hou nie. Dit is eerder
'n aktiewe heers in die sin dat die mens as gehoorsame koningskind besig is om
aktief-handelend en vernuwend om te gaan met dit wat aan hom toevertrou is. Sodoende ervaar
die mens daagliks in onbeperkte en toenemende mate verskillende en nuwe fasette van die

dinamiese lewe en oorvioed wat die Skeppergod vir hom in Christus Jesus bestem het.

Skeppende denke beteken om soms amper tot by die grens van die absurde te beweeg deurdat
jou gedagtes in ruimtes inbeweeg waar daar nie normaalweg inbeweeg word nie. Die gedagte

hier is dat alle moontlikhede ondersoek moet word.

Dit hou verband met die feit dat ons in 'n gebroke werklikheid leef waar ons dikwels nie die
antwoorde ken nie. Die duiwel het op 'n slinkse wyse oor hierdie saak valse en onbybelse

denkstrukture in mense se koppe geplant. Een daarvan is die swart-wit-denkstruktuur.

Daar is niks wat kreatiwiteit meer demp as juis ‘n swart-wit-denkskema nie. Volgens die skema
is daar net een van twee moontlikhede: Jy is of reg of verkeerd; of mooi of lelik; of slim 6f dom; of
absoluut op jou volmaakte gewig of glad nie, ensovoorts.

Wanneer ek dus in die klas opstaan en die korrekte antwoord verstrek, beteken dit dat ek slim en
daarom aanvaarbaar is. Antwoord ek nie heeltemal reg nie beteken dit dat ek dom en
onaanvaarbaar is. Die Satan floreer op hierdie swart-wit-denke, want dit perk ons in en dit vorm

tegelyk die teelaarde vir 'n "gees van slawerny" waaroor daar in Romeine 8:15 gepraat word.

Soos reeds volledig in 'n vorige hoofstuk bespreek, is God se modelle nooit geslote nie. Dit is
altyd oop. God se modelle is nie "of . . . 0f" nie. Sy modelle is altyd "én . . . &n". Daar is altyd

ruimte - veral leefruimte.

Dit is daarom belangrik om te snap dat 'n mens binne die kader van kreatiwiteit altyd met
verkennende denke besig is. Die Satan hou nie van die begrip "verkennende denke" nie, want
dit skep die geleentheid dat nuwe redes geskep kan word waarom God verheerlik moet word.
God word onder andere verheerlik wanneer sy kinders nuwe wyses ontdek om die lewe en

oorvloed wat Hy vir hulle bedoel het, te geniet en te deel.

Swart-wit-denke word duidelik wanneer mense, wat met hulle selfbeelde worstel, van naderby
bekyk word. Hierdie mense het dikwels 'n stryd tussen hulle ideale self en hulle ware self. Hulle
stel bepaalde eise aan hulle self en indien daar nie in absolute sin daaraan beantwoord kan word

nie, glo hierdie mens dat hy of sy totaal onaanvaarbaar vir God en mense is.

'n Voorbeeld hiervan is dié van 'n jong dame wat dit vir haarself ingeprent het dat sy alleenlik
gelukkig kan wees indien sy 'n bepaalde gewig kan bereik. Bereik sy daardie gewig, dan glo sy
dat

sy gearriveer het en vir 'n oomblik is dit vir haar “hemel op aarde”. 'n Kilogram of twee minder as
die vereiste gewig is nog heeltemal aanvaarbaar. Weeg sy egter een of twee kilogram swaarder

dan stort haar wéreld in duie. Dan is dit weer “hel op aarde”.

Die Satan gebruik hierdie denkskema om die feit dat ons in 'n gebroke wéreld leef, te verduister.
Daar is in hierdie wéreld gewoon net nie altyd 'n duidelike swart of wit area nie. Die mens wat

werklik wil lewe, moet leer om ook in die grys gebied tussen wit en swart te leef.

'n Swart-wit tipe mens mag nie 'n fout maak nie. Wanneer so iemand dan goedbedoelde en heel

wettige kritiek ontvang, word dit persoonlik opgeneem. Dit sou dan binne hierdie "of . . . of"-

skema beteken dat hy of sy as mens geheel en al misluk het.

'n Mens wat in die grys gebied leef, verstaan wat dit beteken dat ons in 'n gebroke werklikheid
leef. Hy verstaan ook dat hy nie God is nie en hy verstaan heel duidelik Wie God eintlik is.
Kritiek maak altyd seer, maar die mens wat in die grys gebied leef, leer om binne God se

genaderaamwerk kritiek as 'n leerervaring en 'n groeigeleentheid te verwerk.

Talle mense worstel met ernstige probleme en kan net nie met hulleself vrede maak nie. Die
rede hiervoor is dikwels swart-wit denke. Daar is byvoorbeeld vir 'n skolier gelag onderwyl hy
geworstel het met die beantwoording van 'n vraag. Sulke gedrag deur welmenende klasmaats in
standerd 7 het daartoe gelei dat iemand wat vandag 'n suksesvolle prokureur is, steeds met

vrese en selfs 'n bednatmaak-probleem worstel.

'n Mens wat kreatiewe denke binne God se genaderaamwerk verstaan, is selfs bereid om te
waag - in die sin dat hy 'n verkeerde of 'n halwe antwoord sal gee. Deur dit te doen stimuleer hy
'n groeplid wat normaalweg moeilik deelneem om 'n antwoord te gee. Hy skep tegelyk 'n ruimte
waarbinne van hierdie mens geleer kan word, want hy snap 'n ander sleutelbeginsel:

"Everybody is your superior in the sense that you can learn something from him".

Kreatiewe denke en optrede is alleen moontlik wanneer die persoon se diepste sekuriteit en
waarde daarin gesetel is dat hy weet daar is 'n God wat hom ter wille van Jesus liefhet. Hy hoef
nie te presteer ten einde aanvaarbaar te wees nie. Hy is reeds aanvaarbaar op grond van die

prestasie van Jesus Christus.

Ons gaan nou die beginsels bespreek wat gebruik kan word om kreatiwiteit 'n werklikheid te
maak en te bevorder. Die gedagte is dat jy dit jou eie sal maak en aktief in jou lewe en in die
praktyk van berading sal beoefen. Dit gaan ongekende nuwe dimensies in jou berading open en

dit kan selfs heerlike pret wees.

4.2 SLEUTELBEGINSELS VIR DIE ONTWIKKELING VAN KREATIWITEIT

4.2.1 Die generering van nuwe idees
8

Hierdie beginsel word in Engels met die woord "brain-storm" beskryf. Die woorde "dinkskrum /
denkskrum” en “dinktenk" is goeie vertalings wat tegelyk ook uitstekend beskryf waaroor dit hier

gaan.

'n Dinktenk is 'n geleentheid waar die brein gestimuleer word om soveel as moontlik idees, hetsy

bekend of onbekend, nuut of oud, absurd of 'logies’, op die tafel te kry.

'n Maatskappy soek byvoorbeeld idees om sy produkte te verbeter of te verander. Die idee is
dan om 'n groep mense bymekaar te kry en om hulle aan te moedig om enige gedagte wat hulle
in die verband kry, uit te spreek. Dit gaan hier nie oor reg of verkeerd nie. 'n Mens kan maar
lekker laf wees. Jy mag selfs aan die absurde grens - solank jy net deelneem. Dit is dikwels die
lafste en skynbaar irrelevanste opmerking wat op die ou end die deurslag kan gee. Elke gedagte
word op 'n blaaibord neergeskryf en die lys van antwoorde word op die muur geplak met die oog

op bespreking.

Dit is heerlik en stimulerend om met gedagtes te speel in 'n omgewing waar daar nie regte of
verkeerde antwoorde is nie. Dit is ongelooflik om te sien waartoe sulke gedagtes wat op die

ingewing van die oomblik uitgespreek is, kan lei.

Ten einde jou in staat te stel om so bietjie oefening te kry, word jy nou genooi om die
volgende te doen:
1. Skryf soveel as moontlik gebruike vir 'n vulpen neer.

2. Skryf soveel as moontlik gebruike vir 'n haarnaald neer.

Hierdie tipe oefeninge word altyd binne ‘n tydsbeperking gedoen en die ideaal is dat 'n mens so
dertig gebruike binne drie minute sal genereer. Met oefening kan enige mens op hierdie vlak

ontwikkel word om aan die ideaal en selfs meer te beantwoord.

Moenie onnodige lang sinne skryf nie. Skryf net kodes neer. Jy is die persoon wat dit op die ou
end moet kan ontsyfer. Ons kreatiwiteit word dikwels gedemp omdat ons te lang sinne skryf - so

asof daar 'n onderwyser of 'n dosent is wat oor ons skouers loer.

Kom ons beweeg nou 'n bietjie nader aan waarmee ons hier besig is. Gee aan
Jouself drie minute en voer die volgende opdragte uit:
o Verbeel jouself jy is die pa van 'n gesin. Jy voel skuldig omdat jy jou gesin tot
op hede geweldig afskeep. Gevolglik het jy 'n behoefte om 'n beter pa te word.
Skryf nou soveel as moontlik dinge neer wat jy kan doen om 'n beter pa vir jou
kinders te wees.
o Kies vervolgens enige terrein in jou lewe waar verbetering 'n behoefte is. Genereer
binne drie minute soveel as moontlik dinge wat gedoen kan word om te verbeter of te

verander.

Tydens die kontakdae sal aandag aan verdere inoefening gegee word. Gebruiksmoontlikhede

met die oog op berading sal uitgespel en saam ontgin word.

Tydens my bediening as leraar van 'n gemeente het hierdie tegniek van nuwe idees te genereer
'n nuwe wéreld geopen. Ek was altyd iemand wat geweier het om 'n preek te begin skryf tensy
ek alles netjies in my kop geordend gehad het. Die gevolg was dikwels dat ure vermors is
deurdat ek na die papier gestaar het in die hoop dat iets sal gebeur. Einde ten laaste val 'n mens
dan maar terug op die bekende en lewer jy 'n boodskap wat nie vir jou of die gemeente

stimulerend is nie.

Die tegniek stel 'n mens in staat om baie oorspronklik te wees, veral wat praktiese
toepassingsmoontlikhede betref. Probeer gerus om eers te "brain-storm”. Jy sal verstom staan
om te sien wat die Heilige Gees vir jou geliasseer het. Nadat jy alles op die tafel geplaas het, sal
daar genoeg tyd wees om te gaan orden. God is wel 'n God van orde. Hy verwelkom dit egter
as die pad na orde toe so 'n bietjie "onordelik" is. Midde in die skynbare onordelikheid I&é daar
dikwels 'n sleutel verborge. God het daardie sleutel dalk nodig om die hartkamer te betree van
iemand wat nog nooit die evangelie van genade werklik gehoor het nie. Prediking beteken in 'n

sekere sin tog om bekende dinge nuut te sé.

As dit waar is wat die prediking betref, is dit wat hierbo gesé is ook waar wat berading betref.
Maak daarom seker dat jy nie in vaste patrone verval nie. Verfyn en pas jou tegnieke deurlopend

aan. Moenie altyd vir dieselfde tipe probleem dieselfde huiswerkopdragte gee nie. Onthou dat

elke mens uniek na God se beeld gemaak is. God ontmoet elke unieke mens op unieke wyse op

daardie unieke plek waar hy nou is.

4.2.2 Oorspronklike denke
Werklike oorspronklike denke is nie iets wat al te dikwels voorkom nie , maar oorspronklikheid

kan baie gestimuleer word deur die tegniek van "brain-storming".

Ek het 'n kompleks gehad omdat ek nie 'n oorspronklike denker soos bv. prof. Johan Heyns is
nie. Dit was vir my 'n probleem totdat ek ontdek het dat daar 'n volgende faset van kreatiwiteit is,

naamlik "elaboration".

4.2.3 Uitbreiding en ontginning van bestaande idees (elaboration)
Die Engelse woordjie "elaboration" gee wat ons wil sé die heel beste weer. Dit is ongelukkig een
van daardie onvertaalbare woorde. Daar is nie een woord wat die essensie van wat hier bedoel

word behoorlik weergee nie.

Dit gaan hier oor 'n belangrike faset van kreatiwiteit wat jammerlik deur talle misgekyk en
verkeerd verstaan word.
"Elaboration" dui op die skeppende vermoé& om bestaande idees en produkie te neem en om dan

daarop voort te bou of te verbeter. Die Japanners is meesters op hierdie gebied van verbetering
en vervolmaking van ander se idees. Na bewering het hulle 'n leuse: "Not invented by

ourselves, but swiped from the very best with pride".

Waarom moet 'n mens die wiel dan nou ook gaan herontwerp? Skeppende denke beteken om

soveel as moontlik nuwe gebruike vir die wiel op die tafel, en dan op die grond te kry.

Dit is verbasend om te sien hoeveel predikante, dosente en beraders hulself beperk omdat hulle
verseg om ander se idees te gebruik. Ons moet deurlopend besef dat elke mens op hierdie
aarde ons meerdere is in die sin dat ons iets van hom of haar kan leer. Dit is verder ook baie
kreatief om ander unieke skepsele van die Skeppergod se unieke idees te neem en in jou unieke
konteks te gebruik. Die redes waarom mense nie ander se idees of preke wil gebruik nie, is

gewoonlik ook nie so vroom en onskuldig soos wat dit op die opperviak lyk nie.

Dit is baie belangrik dat die berader voortdurend sal studeer en dat hy ook so wyd as moontlik
sal lees. Dit geld vakliteratuur en Bybelstudie. 'n Berader het dikwels die wysheid van baie
ander nodig om op die ou end 'n unieke produk, wat by die unieke mens voor hom pas, op die
tafel te plaas. Hy word dikwels genoodsaak om uit die bestaande kennis en insig op skeppende
wyse 'n produk of tegniek te ontwerp wat die Skeppergod nommerpas vir een of twee van sy

unieke skepsele benodig.
4.2.4 Die raakvat van die kern / essensie van 'n saak
Hierdie faset van kreatiwiteit het onbeperkte en noodsaaklike waarde vir die lewe in die

algemeen en vir berading in die besonder.

Dit gaan daaroor dat 'n mens die wese/kern/essensie van 'n saak moet kan raakvat. 'n Mens

moet byvoorbeeld aan die einde van die dag in een sin kan saamvat wat daardie dag die moeite

werd gemaak het. So nie is die lewe gewoon nie die moeite werd nie.

Indien 'n mens 'n erediens of toespraak bywoon, moet 'n mens nie poog om alles te probeer
onthou nie. Jy moet aan die einde in staat wees om net die kern van dit wat die geleentheid vir
jou beteken het, in 'n neutedop saam te vat. Weer eens is hier nie sprake van regte en
verkeerde antwoorde nie. Dit gaan oor dit wat die unieke jy op unieke wyse binne jou unieke

lewenskonteks ervaar het.

Met die oog op effektiewe berading is dit uiters noodsaaklik dat hierdie faset ontwikkel sal word.
Indien iemand die essensie van 'n saak raakvat, vergemaklik dit die beraadproses en skep dit 'n

ruimte waarbinne Bybelgefundeerde hoop bedien kan word.

Die teendeel hiervan is dat iemand op soveel syspore beland dat geen sinvolle agenda op die
tafel geplaas kan word nie. Sodoende word die beradene begelei om net nog verder in die

doolhof van verwarring waarin hy hom bevind, te verdwaal.

Hierdie tegniek kan beoefen word en ons wil jou aanmoedig om dit 'n lewenswyse te maak. Die

volgende oefening kan jou help om aan doelgerig aan die gang te kom:

Oefen vir die volgende twee weke doelbewus om die essensie van sake en
gebeure saam te vat. Pas dit toe op byvoorbeeld die volgende: Eredienste,
lesings, gesprekke waaraan jy deelhet en waarvan jy toeskouer is. Die

belangrikste is dat jy sal boekhou van die essensies van elke dag.

4.2.5 Openheid van denke
Die begrip is tot 'n groot mate selfverduidelikend. Dit gaan in wese daaroor dat ek wyer as my

eie klein wéreldjie moet leer kyk. Binne die konteks van die “nuwe Suid-Afrika” is dit 'n absoluut

onontbeerlike beginsel.

Ons het in die christendom ongelukkig die ongesonde en onkreatiewe gewoonte aangeleer om

enigiets wat vreemd, onbekend of onbemind is, 'n etiket te gee waarop staan: "Do not touch".

So byvoorbeeld is daar sekere groepe wat enige mens wat dit sou durf waag om die term

"positiewe denke" te gebruik, etiketteer as humanisties of dan “new age”.

Robert Schuler het die christendom probeer dien deur Norman Vincent Peale se boek, "The
power of positive thinking", te verchristelik. In plaas daarvan dat die hele christendom vir hom
gebid het, is hy met etikette ontsier - soms tot so 'n mate dat die evangelie wat hy so hard en

duidelik uitgespel het, dikwels moeilik gehoor kon word.

Positiewe denke is nie die breinkind van die 'new age'-beweging nie. Dit is in die hart van God
gebore. Die hele Ou Testament is vol daarvan. In Romeine 12 se eerste drie verse lees ons
onder andere die volgende:

Dit is die wesenlike van die godsdiens wat julle moet beoefen. Julle moenie aan hierdie
sondige wéreld gelyk word nie, maar laat God julle verander deur hulle denke te vernuwe.

Dan is daar ook Filippense 4:8-9:

Verder, broers, alles wat waar is, alles wat edel is, alles wat reg is, alles wat rein is, alles
wat mooi is, alles wat prysenswaardig is - watter deug of lofwaardige saak daar ook mag
wees - daarop moet julle julle gedagtes rig. En wat julle van my geleer en ontvang het,
en gehoor en gesien het, dit moet julle doen. En God wat vrede gee, sal by julle wees.

Ons Christene moet versigtig wees om aan die Satan meer krediet en leefruimte toe te ken as
wat hy verdien.

'n Predikant het by geleentheid 'n groot vel wit papier met 'n klein swart kolletjie daarop vir sy
gemeente gehou en aan hulle gevra wat hulle sien. Dit was moeilik om die swart kolletjie te sien,
omdat dit baie klein op die groot vel wit papier vertoon het. 'n Ouderling het na 'n rukkie sy bril so
afgehaal en, by wyse van spreke, op die essensie 'ingezoom'. Hy sé toe heel verlig: "Daar het
ek hom nou, dominee. Dit is 'n swart kolletjie". Die dominee se reaksie hierop was: "Nee my
liewe broer. Hierdie is nie 'n swart kolletjie nie. Dit is 'n groot vel wit papier. Onder andere is

daar op hierdie groot vel wit papier 'n swart kolletjie".

Dit is wat dikwels met ons gebeur. Ons is so besig met die swart kolletjie, die Satan, dat ons die

Son van Geregtigheid, Jesus Christus, nie sien skyn nie.

Ons moet altyd waak teen twee uiterstes. Die een is om 'n duiwel agter elke bos te soek, en die

ander is om 'n bos voor elke duiwel te sit.

Hier is ons egter met reg besorg oor die gevaar om so kreatief met die Satan om te gaan dat ons

die Skeppergod se kreatiwiteit in Christus, deur die werking van die Heilige Gees, totaal miskyk

en selfs onderskat.

Die mensdom word maklik en oortuigend deur die satan beindruk. Wanneer daar 'n lesing oor

byvoorbeeld satanisme of die 'new age' is, dan stroom almal daarheen.

By geleentheid het Rodney Seale by 'n groep onderwysstudente oor die verskynsel van
"backward-masking" kom praat. Daar het by 'n agthonderd studente opgedaag. Die week
daarna het ‘n volgense spreker oor die oorwinning in Christus gepraat. Die interessante is dat

die klein groepie getroues die enigstes was wat opgedaag het.

Dan is daar mense wat baie kreatief met die Satan omgaan. Hulle hele lewe bestaan uit 'n
studie van die Satan se kreatiewe betrokkenheid by ons. Hierdie mense stap by enige vertrek in
en slaag daarin om binne enkele minute op kreatiewe wyse dinge en objekte en simbole te
identifiseer wat met satanisme verband sou hou. Ek wil hier nie op die meriete van elke simbool
ingaan nie. My vraag is maar net of dit werklik is waartoe God ons geroep het. Het Hy ons
werklik geroep om van die hele skepping 'n potensi€le herinneringsteken aan die Satan te
maak?

Ek is nie baie beindruk deur die Satan nie. Ek word egter oorweldig deur die kreatiewe

potensiaal wat tot my beskikking is op grond van die bloed van die Lam. Ek sou veel eerder in
elke vertrek dit my hooftaak wou maak om 777 redes te soek om Christus te verheerlik.

Talle mense se geestelike probleme en neerslagtigheid staan in direkte verband met die feit dat
hulle dink hulle doen die Here en die mensdom 'n geweldige guns deur voltyds met die Satan

besig te wees. Dit, terwyl die Son van Geregtigheid so helder skyn.

Dit noodsaak ons om nou aandag te gee aan 'n saak wat die hart van ons menswees asook die

hart van God raak. Dit gaan naamlik oor die wesenlike verskil tussen godsdiens en die

evangelie.

'n Foutiewe siening oor hierdie sake verlam 'n mens geestelik, terwyl 'n Kkorrekte,

Skrifgefundeerde, siening die tafel dek vir onbeperkte lewensvreugde en lewensvervulling.

4.2.6 Die verskil tussen godsdiens en evangelie
"Godsdiens kan gevaarlik wees", is die titel van 'n boekie wat vir evangelisasiedoeleindes
gebruik word. Dit is 'n woord van waarheid veral wanneer dit toegepas word op die begrip

"godsdiens" soos wat ons dit hier gaan bespreek.

Die begrip “godsdiens” verwys vir ons doeleindes na 'n wettiese, ritualistiese omgaan met die
Woord van God en met die God van die Woord. Dit gaan oor 'n geestelike lewe sonder 'n

rsoonlike verh ing m hri

Jesus Christus het tydens sy aardse lewe 'n geweldige probleem met hierdie verskynsel gehad.

Ons lees van sy gevegte in hierdie verband in Matteus.

Die Matteusevangelie is die Immanuelevangelie. Jesus is "Immanuel" genoem (1:23). Binne
hierdie konteks is dit die vervulling van 'n profesie. Die God wat in die Ou Testamentiese
bedeling met sy volk was, het sy teenwoordigheid in die diepste sin van die woord tasbaar en

sigbaar kom maak toe sy Seun na hierdie wéreld gekom het. Daarom die naam "Immanuel” - dit

beteken God by/met ons.

In Matteus 28:20 word die Immanuel-tema afgerond:

... en onthou: Ek is by julle tot die voleinding van die wéreld.

Lees ons egter die res van die evangelie dan sien ons dat Jesus 'n groot probleem met die
godsdienstige leiers van daardie tyd het. Die Skrifgeleerdes en Fariseérs was toegewyde
mense. Hulle was die 'kerkmense' van daardie tyd. Nougeset het hulle al die voorskrifte van die
wet uitgevoer. Hulle het die Skrifte bestudeer, getrou eredienste bygewoon en daagliks op die

vasgestelde tye gebid.

Jesus 'n probleem met die mense se toewyding. Hy dryf dit op die spits:

Ek sé vir julle: As julle getrouheid aan die wet nie meer in hou as die van die skrif-
geleerdes en die Fariseérs nie, sal julle nooit in die koninkryk van God ingaan nie (5:20).

Die kern van ons Meester se probleem is die feit dat hulle alles nougeset uitvoer. Hulle maak die
regte geluide op die regte tye, maar van 'n persoonlike verhouding met die Vader is daar geen of

bitter min sprake. Dit gaan oor godsdiens sonder God.

Jesus se uitnodiging aan die godsdienstiges van daardie tyd en die godsdienstiges van alle tye
weerklink helder en duidelik:

Kom na My toe, almal wat uitgeput en oorlaai is, en ek sal julle rus gee.
Neem My juk op julle en leer van My, want Ek is sagmoedig en nederig van hart, en julle
sal rus kry vir julle gemoed. My juk is sag en my las is lig (11:28-30).

Hierdie is die mooiste uitnodiging denkbaar en dit weerklink deur al die eeue. Dit is so relevant

in hierdie eeu en dag, want so baie van ons word gedryf deur die beginsel: "The more confused

| get, the faster | go!"

Dit vorm die agtergrond waarteen ons kortliks vier belangrike verskille tussen godsdiens en

evangelie wil bespreek.

o Die eerste verskil hou met 'n mens se diepste motivering verband. Godsdiens het daarmee

te doen dat mense die regte dinge doen sodat hulle na afloop van hulle prestasies
(performance) aanvaarbaar kan wees. Die evangelie het egter 'n ander boodskap. Hier gaan
dit nie primér om ons prestasie nie, maar om die prestasie van Jesus Christus. Omdat Jesus

Christus met sy lewe en dood presteer het, het God ons onvoorwaardelik lief. Ons is dus

16

- SEMESTER 1 HOOFSTUK 4 — HANDBOEK -
© ASSOSIASIE VIR BYBELSE BERADING EN OPLEIDING



reeds ten volle aanvaar en aanvaarbaar in Christus. Die godsdienstige mens doen dus dinge
sodat hy aanvaarbaar kan wees op grond van sy prestasie. Die mens wat onder die

evangelie leef doen dieselfde dinge, maar hy doen dit omdat hy reeds ten volle aanvaar is.

In die tweede plek is godsdiens behep met dit wat die mense gaan sé. Die groot kuns is dus
om so te leef dat jy nooit uitgevang word nie. Daar word spottenderwys gesé dat baie mense
se lewens deur 'n elfde gebod gedryf word: "Thou shalt not be caught!" Wat die evangelie
betref, gaan dit nie oor die mense nie. Hierdie mens verstaan wie God eintlik is. Daarom
weet hy dat God in ieder geval alles weet. Hy weet verder ook dat God 'n genadige God is
en hy hoor die roepstem van Jesus, terwyl hy ook gehoor daaraan gee: "Kom na My toe ...”
Daar is dus 'n God wat alles weet, en al wat oorbly, is om my in sy genade-arms te werp -

sonder dat ek ooit hierdie genade wil goedkoop maak.

Derdens sé godsdiens dat 'n Christen iemand is wat gereeld sy Bybel lees. bid en kerk toe

gaan. Hierteenoor stel die evangelie dit onomwonde dat die grootste mors van tyd op aarde

daarin bestaan om gereeld Bybel te lees en te bid en kerk toe te gaan. Dit is egter alleenlik
'n mors van tyd indien dit nie gepaard gaan met 'n persoonlike verhouding met Jesus
Christus nie. Telkens weerklink die refrein: "Kom na My toe . . ."

Die vierde en laaste verskil het te make met die verskil tussen 'n_Satan en sonde-gerigtheid
teenoor 'n Christus- (verheerliking van Hom) en heiligmakingsgerigtheid. Die saak is reeds

vroeér bespreek met die beeld van die swart kolletjie op die groot vel wit papier.

'n Beeld oor Pat Boone en die legendariese Elvis Presley vat die essensie van die verskil tussen

godsdiens en evangelie dalk die beste saam. Die twee sterre was groot vriende. 'n Week voor

Elvis se dood loop hulle mekaar raak. Pat was op pad na 'n Christelike byeenkoms en Elvis op

pad om te gaan jol. Skertsend het Elvis toe opgemerk: "Pat, the problem with you is that you

have always been going in the wrong direction”. Hierop het Pat 'n uitstekende antwoord gegee.

Indien Elvis net so iets van die impak daarvan gesnap het, kon dit sy hele lewe verander het - en,

wie weet, was hy vandag nog met ons. Die antwoord, wat die hart van Bybelse berading

saamvat, was: "It is not a matter of where you are going; it is a matter of where you are coming

from!"

Loof die Skeppergod vir sulke skeppende woorde van wysheid en ware lewe. Bepeinsing
hieroor lei die mens in die rus van die Here in - die rus wat gepaard gaan met die vrede wat alle

verstand te bowe gaan!

